
AUDIENCIAS PROVINCIAIS 

As Audiencias Provinciais desenvolven as súas competencias no ámbito da provincia 
da que toman o seu nome e a súa sede está situada na capital. Dependendo do volume 
de asuntos que teñan que resolver poden estar formadas por unha soa sección (caso da 
Audiencia Provincial de Huesca e de Teruel) ou varias (caso da Audiencia Provincial 
de Zaragoza). Cando están formadas por unha soa sección, esta reúne as competencias 
da xurisdición Civil e as da Penal. Cando na Audiencia Provincial son varias as 
seccións, cada unha se especializa en asuntos distintos: civís ou penais. A Audiencia 
Provincial de Zaragoza, a diferenza das de Huesca e Teruel, conta con seis seccións. 
Tres delas especializadas en materia Civil (II, IV e V) e tres en materia penal (I, III e VI).  

 En Aragón cada Audiencia Provincial componse dun presidente (o Presidente 
da Audiencia) e varios maxistrados. Cando na Audiencia hai varias seccións, cada 
unha delas terá á súa vez un presidente de sección. Cando se nomea un novo 
presidente de Audiencia, este ten a potestade de poder elixir ao iniciar o seu mandato a 
sección que desexa presidir, compatibilizando dende o seu nomeamento a presidencia 
da sección elixida coa presidencia da Audiencia Provincial para a que é nomeado.  

 AS SECCIÓNS PENAIS das Audiencias Provinciais son as encargadas de axuizar os 
delitos establecidos pola Lei do Xurado, e aqueles que supoñan unha pena privativa de 
liberdade superior aos cinco anos. Ademais resolve os recursos que se presenten contra 
resolucións adoptadas polos Xulgados de Instrución, os Xulgados Penais e os xulgados 
de Menores da Provincia na que teñen competencias.  

 AS SECCIÓNS CIVÍS das Audiencias Provinciais pronúncianse sobre os recursos 
que se presenten contra resolucións adoptadas polos Xulgados de Primeira Instancia 
da provincia e algúns da xurisdición Mercantil. Ademais resolven recusacións dos 
Maxistrados, sempre e cando non sexa unha cuestión competencia da Sala Civil e Penal 
do Tribunal Superior de Xustiza de Aragón.  

 


